
Die reuk van boerewors en braaibroodjies kon al ver geruik word waar die mans by Heilbron Dienssentrum om die 
vuur gestaan en braai het. Die vrouens het gewoeker en met lekker gees kospakkies verpak wat hulle verkoop het. 
“Met swaarkry het ons alles met lekkerkry klaargekry”. Op die foto bo is Magdaleen van Rensburg en Susan Smit 
hard aan die werk. 

Lede kán braai-
broodjies maak

Deesdae lees jy al hoe meer van mense 
wat hoë ouderdomme bereik. Tannie 
Betsie Kühne van Huis Silwerjare in 

Petrus Steyn het Maandag, 5 Augustus 2019, 
100 goue jare gevier. 

Tannie Betsie is oorspronkelik afkomstig 
van Steynsrus en woon al vir 11 jaar by Huis 
Silwerjare. Haar kinders het van ver af gekom 
om hierdie geleentheid saam met haar te kom 
vier. Twee seuns is afkomstig van Gauteng, 
die ander een het al die pad gereis van die 
Wes-kaap af. Haar dogter is om die draai in 
Lindley. Haar vierde seun kon ongelukkig nie 
die dag bewoon nie. 

Saam met Tannie Betsie het twee ander 
inwoners van Huis Silwerjare ook saam met 
haar verjaar. Tannie Judith het 83 jaar oud 
geword en Oom Gert 69 jaar! 

Dit is 'n eer om vir hierdie inwoners geluk 
te wens met hulle verjaarsdae.

100 Goue Jare

Op die foto bo links verskyn: Mev Judith Cockcroft, 
Tannie Betsie Kühne en Oom Gert van Eeden. 

Op die foto bo regs verskyn: Chris van den Berg (skoon-
seun vanaf Lindley), Pauline Kühne (skoondogter), 
Wendy Kühne (skoondogter) en Herman Kühne (seun). 
Agter: Markus Kühne (kleinseun), Marlene van den Berg 
(dogter), Petrus Kühne (seun) en Heindrich Kühne 
(seun).

 Raak deel van ons lekker-lees gemeenskaps-koerant en 
 stuur vir ons jou foto's van mylpale wat bereik is, 
 asook ander aktiwiteite. Ons plaas dit graag.
 Vir enige nuus wat  jy graag met die lesers wil deel, 
 skakel kantoorure by 058 852 3033. 

Sperdatum vir advertensie en 
bydraes vir die 

Heilbron Herald 
is Woensdae om 10:00.


